MINUTI	

KAMRA TAD‑DEPUTATI

IT‑TNAX‑IL PARLAMENT

KUMITAT PERMANENTI DWAR IL‑KONTIJIET PUBBLIĊI

LAQGĦA NRU. 86

It-Tnejn, 22 ta’ Frar, 2016

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-7:03p.m.

L‑Onor. Tonio Fenech ippresjeda.

PREŻENTI

L-Onor. Owen Bonnici (Ministru għall-Ġustizzja, Kultura u Gvern Lokali); l-Onor. Chris Agius (Segretarju Parlamentari għar-Riċerka, Innovazzjoni, Żgħażagħ u Sport); l-Onor. Mario de Marco; l-Onor. Joseph Farrugia; u l-Onor. Antoine Borg (sostitut) kienu preżenti.

TALBA

L-Iskrivana tal-Kumitat qalet it-talba.

MINUTI 

Il-Minuti tal-Laqgħa Nru. 85 li saret fil-15 ta’ Frar 2016, ġew konfermati.  


RAPPORT BIR-RAKKMANDAZZJONIJIET WARA L-ISKRUTINJU MILL-KUMITAT TAL-KUNTRATT MA’ HENLEY AND PARTNERS DWAR L-INDIVIDUAL INVESTOR PROGRAMME

Il-Ministru Owen Bonnici ppropona dawn l-emendi għar-rapport:

Fil-paġna ta’ quddiem, it-tielet titlu għandu jiġi jaqra hekk:  “Rapport u rakkmandazzjonijiet ta’ prattiċi tajbin dwar l-għoti ta’ konċessjonijiet ta’ servizz pubbliku”;

F’paġna 3, fil-paragrafu intitolat “ir-responsabilità tal-proċess”, minflok il-kelma “jirrispettaw” li hemm fl-aħħar linja għandha tidħol il-kelma “jirregolaw”;

F’paġna 3, fil-paragrafu intitolat “L-awtorità li tirrikkmanda jekk kuntratt għandux jingħata permess ta’ konċessjoni”, minflok il-kliem “l-parir tal-Avukat Ġenerali” għandhom jidħlu l-kliem “l-parir legali tal-Avukat Ġenerali”; 

F’paġna 3, fil-paragrafu intitolat “Pubblikazzjoni tal-avviż dwar is-sejħa għall-offerti”, qabel il-kliem “L-Awtorità Kontrattwali jista’ jkollha wkoll l-obbligu” għandu jidħol il-kliem “Minn April 2016”; u 

Fl-aħħar paragrafu ta’ paġna 4, wara l-kliem “min jappella minn deċiżjoni jkollu l-opportunità li”, għandu jidħol il-kliem “jitlob li”.

Ir-rapport, kif emendat, ġie approvat mill-Kumitat b’mod unanimu.

Fuq suġġeriment taċ-Chairman, il-Kumitat qabel li r-rapport jiġi mqiegħed fuq il-Mejda tal-Kamra.

REPORT BY THE AUDITOR GENERAL: PUBLIC ACCOUNTS 2014 – ANALYSIS OF THE FINANCIAL REPORT 2014 

Il-Kumitat stieden lis-Sur Anthony C. Mifsud, Awditur Ġenerali u s-Sinj. Vanessa Tonna, Assistent Awditur Ġenerali sabiex jieħdu parti fil-Kumitat. 

Is-Sur Alfred Camilleri, Segretarju Permanenti fil-Ministeru għall-Finanzi; is-Sur Noel Camilleri, Direttur Ġenerali fid-Dipartiment tat-Teżor; is-Sur Mark Borg, Direttur Ġenerali, Budget Affairs fil-Ministeru għall-Finanzi; is-Sur Michael Zammit Munro, Direttur fid-Dipartiment tat-Teżor; u s-Sur s-Sur Stefano Manicolo, Director, Debt Management Directorate, fid-Dipartiment tat-Teżor, ħadu sehem fil-Kumitat fejn sarulhom mistoqsijiet dwar l-imsemmi rapport.

Iċ-Chairman talab spjega dwar dak li hemm miktub f'paġna 30 tar-rapport, b'riferenza partikolari għan-'New Investment Enemalta p.l.c.', però peress li l-informazzjoni mitluba ma kenitx available dak il-ħin, il-Kumitat ħalliha pendenti.

Waqt id-diskussjoni qamet il-kwestjoni tar-rappurtaġġ differenti ta’ data min-National Audit Office u min-National Statistics Office.  Is-Segretarju Permanenti fil-Ministeru għall-Finanzi ssuġġerixxa li tinħoloq sezzjoni oħra fir-Rapport Annwali tal-NAO li jkollha x’taqsam biss ma’ data abbażi tal-ESA.

L-Assistent Awditur Ġenerali qalet li kienet qed taqbel ma’ dan is-suġġeriment u li l-NAO kien se jieħu l-istess suġġeriment on board.

Il-Kumitat temm id-diskussjoni tiegħu dwar dan l-item tar-rapport.

Fid-9:18p.m. iċ-Chairman aġġorna l-Kumitat għal nhar it-Tnejn, 29 ta’ Frar, 2016 fis-6:30p.m. b’aġenda li kellha tiġi komunikata aktar tard.

